
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রােমিও জুলিএতের উপাখ্যান।
৪২৫


লইয়াছিলেন আলোক যোগে অবলোকন পূর্ব্বক মন্দির খনন করিতে প্রবৃত্ত হন ইত্যবসরে একটা শব্দ শ্রুতিগোচর হইল যথা অরে দুষ্ট মন্তেগ, ও কি অবিহিত কার্য্যে প্রবৃত্ত হইলি? এ কৌন্ত পেরিসের কণ্ঠোদ্ভব শব্দ। তিনি নিশা সময়ে জুলিএতের সমাধি স্থানে কুসুমাবকিরণ এবং অশ্রুপাত পুরঃসর শোক প্রকাশ নিমিত্ত আগমন করিয়া তৎকালে সেই স্থানে উপস্থিত ছিলেন। মন্দির খননে কোন লাভ নাই অধিকন্তু যিনি খুঁড়িতেছেন তিনি মন্তেগ বংশীয়, অতএব ক্যাপিউলেত দিগের বৈরি জ্ঞান করিয়া মনে করিলেন এ ব্যক্তি মৃত দেহ সকলের প্রতি অসদ্ব্যবহার করিতে আসিয়াছে সন্দেহ নাই তন্নিমিত্ত নিবৃত্ত করিতে ক্রোধভরে ঐ প্রকার উক্তি করিলেন। পরে তাহাকে চিনিতে পারিয়া কহিলেন অরে তোর প্রতি দণ্ড বিধান হইয়া রহিয়াছে বেরোনার সীমামধ্যে দৃষ্ট হইলে প্রাণে নিহত হইবি এখনই তোকে ধরিয়া যমালয়ে প্রেরণ করিতে পারি তাহাতে কাজ নাই শীঘ প্রস্থান পূর্ব্বক আপন জীবন রক্ষা কর্। রোমিও কহিলেন আমাকে বিরক্ত করিস্ না, এই দেখ তাইবাল তের দেহ পড়িয়া রহিয়াছে, তুই আবার তাহার দশা পাইবি না কি? নীরব হ, আমার ক্রোধ কেন প্রজ্বলিত করিস্? আবার কি তোর প্রাণ সংহার করিয়া আর এক পাপ ভার বহন করিব? পেরিস ঘৃণা প্রকাশ পূর্ব্বক তাঁহার এ সকল কথা অগ্রাহ্য করিলেন এবং অপরাধি বোধে ধৃত করিতে গেলেন। রোমিও তাঁহাকে নিবৃত্ত করিতে চেষ্টা করিলেন তাহাতে বাহু যুদ্ধ উপস্থিত হওয়াতে অবিলম্বে পেরিস নিহত হইলেন। অনন্তর রোমিও আলোক লইয়া দেখিলেন যিনি সমর শায়ী হইলেন তাঁহার সহিত জুলিএতের পরিণয় সম্বন্ধ হয় অতএব পেরিসের কলেবর স্বীয় করে ধারণ পূর্ব্বক কহিতে লাগিলেন এক্ষণে তোমাকে জয়যুক্ত করিব, আইস, তোমার দেহ প্রিয়তমার সমাধি সন্নিধানে স্থাপন করি।

		 এই পাতা শেষ সম্পাদিত হয়েছে ১৮:২৬টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

